
ijod qilgan mutafakkirlarining pedagogik ta’limoti mazmunida yoshlarni ma’naviy-axloqiy va 

vatanparvarlik ruhida tarbiyalashga alohida e’tibor qaratilgan.  

Somoniylar davri mutafakkirlarning ta’limotlarida oilada ta’lim va tarbiya berish, 

bolalar va o‘smirlar salomatligi, etnik tarbiya, ma’naviyat pokligi va sog‘lom fikr, 

vatanparvarlik, vatanga g‘amxo‘rlik, milliy g‘urur, o‘z sarhadlarini va davlatini himoya qilish 

g‘oyalarini targ‘ib qilish, bolalar va o‘smirlarni hunarga o‘rgatish, sog‘lom tanani tarbiyalash, 

yuqumli kasalliklardan himoya qilish, harakatini cheklashga o‘rgatish va qiziqishlarini 

uyg‘otish masalalariga e’tibor qaratilgan [1]. 

Abu Abdulloh Rudakiyning pedagogik tafakkuri xalq pedagogikasi qarashlaridan kelib 

chiqqan boʻlib, uning sheʼrida 10-asr xalq pedagogikasi yutuqlari, nasihat va axloqiy qarashlar 

jamlangan. Abu Abdulloh Rudakiyning ulkan hayotiy tajribasi, orzu-havaslar haqidagi cheksiz 

bilimi, tushunchasi uning ta’limotida yuksak mazmun ifodalash imkonini berdi. Uning nasihat 

uslubi odamlarning fikr-mulohazalari bilan chambarchas bog‘liq bo‘lib, yosh avlod va yoshlarda 

yuksak axloq, adolat uchun kurash, insonparvarlik, xalqqa g‘amxo‘rlikni tarbiyalashni zarur deb 

biladi. Abu Abdulloh Rudakiy oʻzining pedagogik qarashlarida otalar oʻz farzandlariga oʻzlari 

ega boʻlgan kotiblik, pahlavonlik, kosiblik kabi koʻnikmalarni oʻrgatishlari kerakligini 

taʼkidlagan.  

Ma’rifatparvar shoir nuqtai naziridan farzandlar o‘z ota-onalari, ajdodlari, millati, xalqi, 

Vatanni nomini o‘zining go‘zal odobi, yaxshi xulq-atvori, hunari va bilimi bilan mashhur qila 

oladi. Ba’zi donishmandlarning boshqalarga ilm, odob sirlarini o‘rgatib, o‘z farzandlari 

tarbiyasiga e’tibor bermasligi natijasida noqobil farzandlarning voyaga yetishi shoirni iztirobga 

soladi: 

Эй дареғо, ки хирадмандро 

Бошад фарзанду хирадманд не. 

В-арчи адаб дораду дониш падар, 

 Ҳосили мерос ба фарзанд не. 

(Afsuski, jahonda xiradmandlarning 

 Farzandlari boru, emas xiradmand. 

Otada odobu bilim bo‘lsa ham, 

Undan nasibasiz qolibdir farzand.) 

Bolalar va yoshlarning maktabgacha va maktab ta’limi masalalari Abu Ali ibn Sinoning 

“Tadbir al-manozil” risolasida bayon etilgan bo‘lib, u bolalarning ta’lim-tarbiyasini emizishni 

tugatgan paytdan boshlash kerakligini maslahat bergan. Bolani yomon va uyatli xulq-atvordan 

uzoqlashtirib, unda yaxshi xulq-atvorni shakllantirish, uni yaxshi muloqotga, namunali xulq-

atvorga, yaxshi harakatlar qilishga o‘rgatish kerakligini ta’diklaydi. U ota-onalarga farzandlarini 

mehnatga o‘rgatish, 6 yoshdan boshlab bolalarni oddiy ishlarni bajarishga, to‘g‘ri xulq-atvorga 

o‘rgatish, oddiy ishlarga qiziqishlarini uyg‘otish lozimligini maslahat beradi [2]. 

Sharq Uyg‘onish davrining yetuk allomasi Abu Ali ibn Sino ta’lim-tarbiya masalalariga 

bag‘ishlangan maxsus “Tadbir al-manozil” kitobini yozgan. Asarda ota-onalarning burchlari, 

farzand tarbiyasi oldidagi qarzlari, o‘zaro munosabatlari to‘g‘risidagi fikr-mulohazalar o‘z 

ifodasini topgan bo‘lib, ota-onalar o‘z mehnatlari bilan farzandlarini kasb-hunarga, san’atga 

mehr uyg‘otayotgani alohida ko‘rsatilgan. Bolalarga hayot yo‘lini ko‘rsarish, bolalar vaqtini 

to‘g‘ri va samarali foydalanish qobiliyati to‘g‘ri oilaviy tarbiya berish va bolalarning kelajak 

hayotini qurish garovidir. Bu oilada bola tarbiyasi juda murakkab va nozik jarayon ekani, 

shuning uchun u tug‘ilgan paytdan boshlanib, uzluksiz davom etishi kerakligini ko‘rsatadi [3]. 

Ibn Sino pedagogik fikr taraqqiyoti tarixida birinchi bo‘lib jismoniy va axloqiy tarbiya 

o‘rtasidagi munosabat masalasini ko‘targan. U jismoniy tarbiyaning maqsadini bolalarning 

jismoniy kuchini rivojlantirish va mustahkamlash deb hisoblagan. Ibn Sino bolalar uchun 

sakrash, yugurish, to‘p o‘ynash, kurash, ot chopish, qilichbozlik va boshqa sport o‘yinlarini 

tashkil qilishni taklif qilgan. Uning fikricha, jismoniy tarbiya inson uchun eng yaxshi doridir. Ibn 

Sino fikricha, o‘quvchilar ovqat hazm bo‘lgandan keyingina jismoniy tarbiyaga safarbar 

qilinishi kerak. Ibn Sino insonning shakllanishida mehnat tarbiyasining rolini yuksak ta’kidlab, 

har bir yigit hunar o‘rganishini zarur deb hisoblagan, chunki har bir yigit hunar o‘rgansa, 

hayotda o‘z o‘rnini topadi. Shu sababli, ota-onalar yangi turmush qurganlarni tarbiyadan olib 

tashlashga va ularni mustaqil hayotga olib borishga majbur emaslar. 

Ibn Sino kasb-hunar va hunarmandchilikni yoshlarga o‘rgatishni rag‘batlantirgan, 

xususan, kasb-hunar tijoratdan ko‘ra mustahkamroq ekanligini ta’kidlagan. Chunki tijorat tez 

zavol bo‘lishi mumkin, ammo hunar abadiydir. Shuning uchun u bu san’atni o‘rganishni har bir 

shaxs zarur deb biladi. 

Ibn Sino kasblarni uch guruhga ajratadi: 

1. “Aql mahsuli” bo‘lgan siyosiy va ijtimoiy kasb; 

2. “Adabiyot mahsuli” bo‘lgan yozuvchilik, munshichilik, yulduzshunoslik va tibbiyot 

san’ati; 

3. Chavandozlik va otish san’ati, ya’ni jismoniy kuch mahsuli bo‘lgan jasurlik toifasiga 

kiradi. 

Ibn Sino fikricha, har bir kasb egasi o‘z hamkasblariga yordam berishga harakat qilishi, 

ular orasida faxrlanishi lozim. 

Ibn Sino ta’lim jarayonining murakkab va mashaqqatlarini chuqur anglab, ularni 

insonparvarlik tamoyili asosida hal etishni taklif etadi. O‘qituvchilar, murabbiylar, keksalar 

yosh avlod uchun namuna bo‘lishlari va yaxshi ibrat ko‘rsatish kerakligini ta’kidlaydi. Ibn Sino 

bolalar bilan ularning kamchiliklari haqida gaplashish va ularni tuzatish yo‘llari haqida ham 

to‘xtalib o‘tgan. Bunday suhbatlar bola uchun zerikarli bo‘lmasligi va ularning shaxsiyati va 

nafsonmyatiga tegmasliki kerak. U “Tadbir ul-manzil”asarida ta’lim jarayonini quyidagicha 

tizimlashtirgan: aqliy tarbiya; tibbiy ma’lumotlariga asoslangan jismoniy sog‘lomlashtirish; 

go‘zallik tarbiyasi; axloqiy tarbiya; kasbiy ta’lim. 

Abu Ali ibn Sino tarbiya jarayonini yagona jarayon, jumladan, aqliy, jismoniy, estetik, 

axloqiy tarbiya bilan bir qatorda, kasbiy ta’lim, ya’ni mehnat tarbiyasini amalga oshirish 

kerakligini ta’kidlaydi. Ibn Sino “Tib qonuni” kitobida bola olti yoshga to‘lganda, ta’lim olish 

uchun o‘qituvchiga topshirilish, ta’limni bosqichma-bosqich olib borish va uni kitobga tez 

bog‘lab qo‘ymaslik kerakligini qayd qilib o‘tgan. 

Abulqosim Firdavsiy “Shohnoma”sida vatanparvarlik va insonparvarlikka katta 

ahamiyat bergan, juvonmardlik, yoshlik va insonning yuksak qadr-qimmatini ulug‘lagan. Shu 

bilan birga, u insonning ochko‘zlik, molparastlik, odamlarga nisbatan zo‘ravonlik kabi salbiy 

fazilatlarini qoralaydi. Abulqosim Firdavsiyning vatanparvarlik va harbiy – vatanparvarlik 

qarashlarida qahramonlar tavsifi, vatanparvarlik, jismoniy tarbiya sahnalari, qahramonlarning 

bahslari alohida e’tiborga olingan. Boshqacha qilib aytganda, shoir jismoniy va ruhiy jihatdan 

sog‘lom bo‘lgan qahramonlar haqida to‘xtalib o‘tgan. Qahramonlar o‘zlarining botirligi va 

jasoratlari, vatanparvarlik tuyg‘usi, o‘z chegaralari va Vatanini himoya qilishga tayyorligi bilan 

mashhur bo‘lishlarini tilga olgan. “Shohnoma”da yosh avlodni asar qahramonlari timsolida 

harbiy tayyorgarlik, donishmandlik va tafakkur, vatan va vatanparvarlik, urush va jangovarlik, 

asirlar, askarlar bilan muomala qilish, urush va jangovar harakatlarni madh etish bilan birga, 

jasorat va yoshlik bilan bog‘liq boshqa masalalar markaziy o‘rinni egallagan. 

Abulqosim Firdavsiyning “Shohnoma”si Vatanning muqaddasligi, uni dushmanlardan 

himoya qilish har bir fuqaroning muqaddas burchi sifatidagi o‘ziga xos asosiy qonundir. 

Vatanparvarlik asoslari va Vatan mudofaasiga tayyorlashga bag‘ishlangan ushbu asar 

yaratilganiga ming yildan ortiq vaqt o‘tgan bo‘lsa-da, uning qadr-qimmati hamon saqlanib 

qolmoqda. 

Ta’kidlash joizki, “Shohnoma”dagi harbiy-vatanparvarlik tarbiyasi g‘oyalari dostonning 

boshidan oxirigacha doston qahramonlari bilan bog‘liq bo‘lib, Rustam obrazi orasida qadimdan 

to hozirgi kungacha, birinchi navbatda, to‘g‘ri harbiy va jismoniy tarbiyaga ega bo‘lgan 

jismonan barkamol shaxs qiyofasi sifatida gavdalanadi.U Vatan himoyachisi, vatanparvar, 

donishmand sifatida tasvirlangan. 

Firdavsiy Siyovush va Rustam siymolarini tasvirlashda jang madaniyati, qahramonlar 

bilan munosabati, qo‘shinni boshqarish va boshqa jang san’atining yoshlar bilan bog‘liq 

turlariga e’tibor beradi. “Shohnoma” misralarini tahlil qilish natijasida shuni ko‘rish mumkinki, 

asar qahramonlari hayotligida Qadimgi Rimda bo‘lgani kabi harbiy va jismoniy tayyorgarlik 

bo‘yicha maxsus maktablar bo‘lmagan. 

Qahramonlarning, jumladan, Rustamning tajribasi, Siyovushning undan tarbiya topgani 

nufuzli shaxslar tomonidan o‘rgatilgan jang san’ati va sport mashg‘ulotlarining barcha turlari 

yoshlarning jismoniy kamoloti, harbiy tayyorgarligi hamda ularga sadoqat va vatanparvarlik 

ruhida shakllanganligining isbotidir.  

Vatanparvarlik, Firdavsiy nuqtai nazaridan, shaxsning axloqiy sifati hisoblanadi. Bu 

tarbiyaviy g‘oya Firdavsiyning asosiy maqsadi va “Shohnoma”ni yaratish sababi bo‘lib, boshqa 

g‘oya va qarashlar ham shu manbalardan kelib chiqadi. Firdavsiy fikricha, yurtni asrab-

avaylash, obod va ozod bo‘lish quldan tortib podshohgacha bo‘lgan har bir insonning burchidir, 

chunki ozod bo‘lgan har bir davlat adolat va tenglik uchun kurashishi kerak. 

Abulqosim Firdavsiy atoqli shoir sifatida vataniga baxtsizlik va zarar yetmay, obod va 

gullab-yashnashini orzu qilgan. “Shohnoma”ning eng ko‘zga ko‘ringan qahramoni – Rustami Zol 

ana shu g‘oyalar bilan yashagan. Gurdofarid kabi mard ayollar ham Vatan himoyasi yo‘lida 

erkaklar kiyimi, asbob-uskunalari bilan jonini xavf ostiga qo‘ygan. “Shohnoma” muallifi 

jismonan barkamol shaxs – bo‘lajak Vatan himoyachisi haqida kuylaganini ko‘rish mumkin. 

Abulqosim Firdavsiy qilich ishlatish, gurz uloqtirish, ot minish va boshqa jangovar va 

jismoniy fanlarni harbiy, jismoniy va vatanparvarlik nuqtai nazaridan tasvirlaydi. U 

Rustamning jasoratlari, devlar va yovuzkorlarga qarshi kurashi misolida yuksak 

vatanparvarlik, harbiy tayyorgarlik va yaxshi jismoniy va ruhiy kamolotni namoyon etadi. Bu 

hodisani “Rustam Chin Hoqoni bilan”, “Rustamning Oqvondev bilan jangi” hikoyalari 

mazmunida ham ko‘rishimiz mumkin. 

Abulqosim Firdavsiy o‘z qahramonlarining kundalik hayotini ham ijobiy, ham salbiy 

ta’riflaydi. Masalan, Jamshed g‘urur va yuksak maqom sohibi sifatida xudbinlik tufayli asirga 

tushadi. Rustam va Suhrobni nafrat va hirs uchun qoralaydi, Kovus G‘osibni jinni deb, Tusni 

xudbinlik va nafratda qoralaydi. Qattiqqo‘l ustoz va mustaqil hakam sifatida boshqalarga o‘rnak 

bo‘lish maqsadida polvonlar va yuqori martabali kishilarning barcha illat va kamchiliklarini 

ko‘rsatadi. Buni Bahrom Go‘r timsoli va uning bolalik yillari, shaxsining shakllanishini tarbiya 

nuqtai nazaridan qiyoslash mumkin. 

Firdavsiy jasorat, mardlik, vatanga xizmat qilishni barkamol shaxsga xos fazilatlar deb 

biladi. Ushbu durdona asardagi yutuqlar o‘sha davr vatanparvarlarining Vatan va uning 

sarhadlarini himoya qilish yo‘lida qahramonona xulq-atvor va harakatlar ko‘rsatganligi 

Firdavsiyning “Shohnoma” asaridagi tarbiyaviy qarashlarni harbiy-vatanparvarlik ruhida 

o‘rganish, tadqiq etish va tatbiq etish zarurligini yana bir karra ko‘rsatadi. 

Xulosa o‘rnida ta’kidlash mumkinki, Somoniylar davri mutafakkirlarining pedagogik 

ta’limotlarida vatanparvarlik tarbiyasi muhim o‘rin tutgan. Ushbu qarashlarning tahlili mazkur 

g‘oyalardan bugungi kunda ham yoshlarni vatanparvarlik ruhida tarbiyalashda o‘ta muhim 

ahamiyat kasb etishi, o‘z navbatida, ulardan foydalanishning pedagogik shart-sharoitlari va 

imkoniyatlarini  ochib berish lozimligini ko‘rsatdi. 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият 

 

Таҳририят манзили: 

Тошкент шаҳри, Яккасарой тумани, 

Кичик Бешёғоч кўчаси, 70/10-уй. 

Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz 

